
oIch Wolffhart von Brandis' fryg. Tin kund offenlich mit dem gegenwurtigen brief.
»Allen den, die in sehent oder horent lesen. Als sich vor ziten gefugt hat, das min lieber herr
vnd vetter byschoff Hartman? salig von | Cur?®, der ain graf von Werdenberg von
Sangans gewesen ist, allen sinen Wallisern* in dem tal Vallentschinen’, die in den
hienachgeschribnen kraissen vnd marken sesshafft vnd wonhafft warent, vnd 6ch allen iren
nachkomenn | ain besunder gericht mit aller fryhait, als vnder den Wallisern recht sitt vnd
gewonlich ist, durch ir ernstlichen bett vnd merklicher notdurfft willen geben, vnd st damit
gantzlich von sinem lantgericht in Walg6® gezogen | hat, als st vntz darfur sinen amman
daselbs allweg ze herbst vnd ze maygen ze gericht gegangen warent, das inen gar schwar vnd
vast anﬁgklich was. Vnd sind dis dieselben kraiss vnd markken von der blatten | in Gays’,
glich hinvff in den schwartzen wald ,vnd denselben wald vff in die egg, vnd die egg vnd den
grat hin yn als ferr sin graffschafft da gat vnd als die schneschlaipfen gand vnd die héhi des
gebirges herwidervss vntz in | Guggays®, vnd von dannen abin in die 111°, nach wysung vnd
sag iro fryhaitbriefs, den inen derselb min herr vnd vetter, bischoff Hartman salig, von sinen
gnaden darvmb versigelt geben hat. Vnd als nu dieselb herrschafft | vnd gewaltsami in den
ietzgenanten kraissen vnd markken nach sinem vnd 6ch nach mines vatters Wolffhartz
salgen von Brandis' tod vnd abgang zii minen handen komen ist, vnd mir dieselben
Walliser nu och ztge- | horent, da sol menglichem ze wissent sin, das su mit demselben
fryhaitbrief fur mich komen sind vnd mich gar flyssklich vnd ernstlich gebetten hand, inen vnd
allen iren nachkommen. Dasselb iro gericht vnd dieselben ir fryg- | hait vnd gnad mit minem
brief vnd insigel furbas ze besaten vnd ze vernuwen, vnd 6ch mit ettlichen stukken vnd
artikkeln, die mir vnd inen niitzz vnd fugklich warint, bas ze erlutren. Also hab ich dieselben ir
ernstlichen | bett gnadeklich erhort, sunderlich won st mir mit ihrem dienst, als Walliser tin
sond, willig, gehorsam vnd Vndertﬁnig sind, vand won su mir dch darvmb ietz getan hand, vnd
hab inen vnd allen iren nachkommen Wallisern, die ietz | in den egenanten kraissen vnd
markken, so wyt vnd ferr als min herrschafft vnd gebiet da langet, ietz sitzent vnd noch flrbas

hin in kunfftigen ziten imerme da sesshafft vnd wonhafft werdent, dasselb iro gericht, fryg- |



hait vnd gnad mit disem gegenwurtigen brief, fur mich vnd all min erben vnd nachkomen, von
niiwen dingen bestat, ernuwret vnd gelutert, wie st ietz vnd hienach eweklich daby belyben
sond vngevarlich. Vnd ist das | also ze merkkent, das sii vnder in selber ainen amman vnd ain
sundrig gericht haben sond, mit aller der fryghait, als vnder den Wallisern recht sitt vnd
gewonlich ist, an all gevard. Vnd sond da vnderenander in den vorge- | schribnen marken,
haimschen vnd fromden Iuten, ain taglich gericht halten vnd han, vnd jederman ains
vnuerzognen rechten da gestatten, von wem das nach recht bi inen gestcht vnd ervordert wirt,
vnd sol allen fréomden luten | in dem “dritten tag® nach iro vordrung vmb iro clag vnd ansprach,
vssrichtung vnd gnug geschehen an al gevard vnd was pfand da selbs in irem gericht in den
egedachten marken geben werdent, es syg vnder inen selber ain von | dem andern vnd® fromden
luten von inen, es syg mit dem rechten ald an recht, duselben pfand sond in denselben gericht
belyben vnd irem amman geantwurt werden, vad sol si en kainr vss demselben gericht tin noch
furen, triben noch | tragen in dehain wyse, denn das si daselbs vergantet werden sond. Vnd wer
da wil, der sol vnd mag vff dupfand bieten vnd riffen, vnd wem si verrifft werdent, der sol vnd
mag si denn vnuerzogenlich von dannen ziehen, tryben, tragen | vnd fliren wahin er wil, an all
sumung vnd widerred. Ich, vorgenanter Wolffhart von Brandis, min erben vnd
nachkomen, sond vnd mugent och inen vnd iren nachkommen allweg ainen amman vnder inen
setzen vnd geben, der vns | denn je darzt gevallet. Wir vnd derselb amman sond denn vnder
inen allen zwelf man der erbresten vnd bester erwellen, die vns denn figklich darzii dunkent,
die demselben irem gericht vndertanig, gehorsam vnd gewértig | sygint. Item derselb iro amman
vnd Och die zwelf, die also zi dem gericht erwelt vnd gesetzt werdent, sond vns allweg
schwerren, vnd och als dikk iro ainer oder me geﬁndert vnd verkert werdent, die sond vns 6ch
allweg swerren | gelert ayd zu got vnd den hailgen mit vffgebotten vingern, dasselb iro gericht
erberklich vnd fromklich ze furen vnd ze halten, vnd nach gliten gewissin vrtail ze sprechent,
vnd jederman ain erbers vnd ain gelichs ze tind, dem | armen als dem richen, nieman ze lieb
noch ze laid vngevarlich, vnd sond och dieselben zwelf erwelten vrtail daselbs sprechen vnd
niemant anders. Es sol vnd mag och iro amman allweg, wenn es vnder inen, ald von fromder |
lut vnd gest wegen, die denn je rechtz mutent, notdurfftig wirt, taglich gericht in dem tal in den
obgeschribnen marken haben, vnd da richten vmb aigen vnd vmb lehen, vmb gult vnd ander
sachen, was jemant zU inen ze sprechen | hat, oder was su vnder in selber mit enander ze
schaffent, ald zti enander ze sprechent hand, es syg vmb vbervaren, vmb vnzucht, vmb fraflinen,
vmb zerhellungen vnd ander sachen, nichtz vssgenomen, denn allain totschleg vnd schadlich |
lut, wo die begriffen werdent, die sond berechtet werden, in minem gericht in Walga6, da ich
stokk vnd galgen han. Vnd was denn die Walliser vnzucht vnd fraflinen vnder enander in den
obgeschribnen marken tiind vnd begand, wer den andern | mit gewaffneter hand hartfellig oder
bllitrisig machet, ald wela vnder inen frid bracht, ald wela den andern wundet, ain wunden die
fridbrach ist, ald wela ainen markstain haimlich an sines gegensichers wissent setzt ald
entsetzet, | ald wela in vnzucht ainen stain frauelich erzukt, er werff in oder nit, vnd wela sich

am rechten 14t vberwysen, dieselben schulden, vnzucht vnd fréiflinen all, sond mir vorgenanten



von Brandis, minen erben vnd nachkommen, allweg | behalten sin vnd zigehdren. Vnd darzu
all hoh schulden vnd gross schulden, als die ainer herrschafft von alter her gewonlich zigeh6rt
hand vngevarlich. Item dieselben schulden vnd fraflinen all sol vns och ain jegklicher irs |
amman, wer der je zU den ziten ist, allweg vertrost vnd versichert schaffen, vnd vns och die zu
vnsern handen vnd in vnsern gewalt volleklich bringen, bi dem aid, so er vns gesworn hat, an
widerred vngevarlich. Vnd was denn andren | schulden, vnziicht vnd fraflinen vnder inen
geschachent, ald verfallent vor gericht oder suss. Die hab ich inen von sundren gnaden fur mich
vnd all min erben vnd nachkomen gantzlich vnd eweklich ergeben. Also, das si allweg irem
amman | halb zlgehéren vnd volgen sond, vnd den stulsassen der ander halb tail allen
gemainlich 4n gevéard. Ich han och mir selb, minen erben vnd nachkommen, hierinn
nammlichen behalten vnd gedinget, was koff si vnder enander tind, si koffint | ald verkoffint,
das vns da mit nammen von iedem pfund pfenning ain schilling pfenning ze werschillingen
werden sol. Vnd die sol vns ain iegklicher iro amman von inen ynziehen vnd getruwlich zu
vnsern handen bringen vnd geben. | Och sond die zwelf man, weli je zt dem gericht geschworn
hand, bi demselben iren aiden, dem amman erberklich melden vnd verkinden, was koff vnd
fraflinen vnder inen geschehent, die vns zligehdrent, vnd im von vnsern | wegen darzi hilfflich
vnd furdrig sin, das er vns die yngeziehen vnd zU vnsern handen bringen mug, als vor ist
beschaiden vngevarlich, vnd wela iro amman vns dieselben vnser rechtung, es sygint schulden,
fraflinen, | ald werschilling, also nit gantzlich z3 vnsern handen bréicht, oder vns nti bigestendig,
vndertanig vnd gehorsam wir, ald ob vns suss nit fugklich wér. So mugent wir denselben
amman wol verkeren vnd entsotzen, vnd | inen allweg ainen andern amman ver inen setzen vnd
geben welen wir wend. Vnd hett vns denn derselb verkert amman, das vnser was vns denn
zugehorti, als davor ist beschaiden, nit gantzlich vssgericht ald verholn, | darvmb sond vnd
mugent wir in denn straffen an lyb vnd an gut. Och mugent wir mit des ammans rat die zwelf
geswornen allweg verkoren wele, wir je went vnd allweg an dero statt setzen, woli wir 0ch
went, die | denn allweg O0ch schwerren vnd tin sond. Als die vordern 6ch getan hand
vngevarlich. Vnd war ob es ze schulden kam, das st ald dehain ir nachkomen dis vorgedacht
gericht vnd all hievorgeschriben sachen nit redlich vnd recht | hieltint, also das jederman ain
gelichs vnd gemains widerfur dem armen als dem richen vnd sich das kuntlich erfund mit
erberen luten. Wenn das geschicht, so sond vnd mugent wir dieselben, die das tind vnd schuldig
darinn | funden werdent, an lyb vnd an gut darvmb straffen, doch vff gnad an gevard. Ich,
vorgenanter von Brandis hab och den Wallisern allen gemainlichen in den vorgeschribnen
marken gunnen vnd erldubt, das su on hinnen hin | allu jar jarklichs vnd iegklichs jares besunder
zwaintzig som wine vnder enander verschenken vnd vssgeben mugent, vnd das st mir, minen
erben noch nachkomen, noch en kainem vnserm tauern davon nichtzs gebunden | sind sond.
Och han ich sblich ordnung vnd satzung vnder inen beredt vnd gemachet, das all koff,
versatzungen, wechsel, gemainschefft vnd gemﬁcht, die su vnder enander tund, ald gen
frombden luten, die man verbriefen wil, | das si die tiin vnd fertgen sond mit iro ammans willen

vnd insigel, vnd was derselben koff vnd sachen hundert pfund treffent ald darob, da sol vnd



mag iro amman vmb sin insigel nemen zwen schillingen | pfenning costentzer munss der
werung, die je im land geng vnd 16ffig ist vngevarlich. Was aber der k6ff vnd sachen also
treffent vnder hundert pfunden, da sol vind mag der amman ainen schillingen | pfenning vimb
sin insigel nemen. Vnd was och denn brief vor im am rechten ertailt werdent ze gebent, die sol
vnd mag er 0ch mit sinem insigel von des gerichtz wegen versigeln. Vnd also hab ich ietz in |
krafft dis offenn briefs fir mich vnd all min erben vnd nachkomen willeklich gunnen vnd
erloubt, das ain jegklicher iro amman, den wir inen setzent, von aller solicher iro notdurfft
wegen ain aigen insigel | haben mag, diewyl er amman ist vngevarlich. Och hab ich inen die
gnad getan, vmb die fryhait, so ich vnd min land habent, von kingen vnd kaisern, das wir inen
ain vidimus davon sond Iassen volgen, vimb das inen | die fryghait och ze statten kom, ob st des
bedurffen wurdint vngevarlich. Vnd also ensol 6ch si, noch ir nachkomen an disem obgedachten
irem gericht, noch an enkainen iren hie vorgeschribnen sachen, fryghaiten noch gnaden |
niemant sunen, irren, bekrenken, noch davon drengen, deweder mit worten noch mit werkken,
noch mit enkainen sachen suss noch so 4n all gevérd, des vnd aller hie vorgeschribner ding,
stukk vnd artikkel ze warem offem vrkunde | vnd stater ewiger sicherhait, hab ich, vorgenanter
Wolffhart von Brandis, den obgedachten minen Wallisern in den vorgenanten marken
allen gemainlich vnd och allen iren nachkommen, disen brief daruber fur mich vnd alle min |
erben vnd nachkomen gefestnet vnd besigelt geben, mit minem aignen hangenden insigel, das
geschach vnd ward ich der brief, also in minem dorff ze Durrin gen'! geben, des jares, do man
zalt von Crists geburte vierzehenhundert | vnd im zwai vnd zwaintzgosten jar des nachsten

donstags nach sant Katherinen tag der lieben kungklichen magt. |

